
Bakı daha bir möhtəşəm 
Foruma ev sahibliyi edir. 
Prezident İlham Əliyevin 

himayəsi altında və Nizami Gəncəvi 
Beynəlxalq Mərkəzinin təşkilatçılığı 
ilə “Keçid dövründə olan dünyada fikir 
ayrılıqlarının aradan qaldırılması” 
mövzusunda XIII Qlobal Bakı Forumu 
işə başlayıb. Tədbirdə bir çox tanınmış 
xarici ictimai-siyasi xadimlər iştirak 
edirlər. Forumda çıxış edən Prezident 
İlham Əliyev hazırda dünyanı narahat 
edən bir çox aktual mövzulara 
toxunub, regional və beynəlxalq 
məsələlərə dair fikirlərini açıqlayıb. 

“YEDDI AYDIR SÜLH  
ŞƏRAITINDƏ YAŞAYIRIQ”

Prezident İlham Əliyevin 
sözlərinə görə, regional təhlükəsizlik 
Azərbaycan üçün hər zaman bir 
nömrəli məsələ olub: “Xoşbəxtlikdən, 
biz artıq sülh şəraitində yaşayırıq, 
hələlik cəmi yeddi aydır. Bu, bir daha 
göstərir ki, sülh və ədalət uğrunda 
güclü siyasi iradə, cəsarət və sadiqlik 
nümayiş etdirmək kifayətdir ki, 
məqsədə nail olunsun”. 

Dövlət başçısının sözlərinə görə, biz 
işğal olunmuş əraziləri güc vasitəsilə 
azad etdik və sülhə siyasi yollarla nail 
olduq. “Azərbaycan və Ermənistan 
arasında sülhün bərqərar olması da 
nadir bir vəziyyətdir: 2023-cü ilin 
sentyabrında baş verən son qanlı 
toqquşmadan 2025-ci ilin avqustunda 
sülhün əldə edilməsinə qədər müddət 
iki ildən az çəkdi. Hesab edirəm ki, bu, 
normallaşmanın görünməmiş sürətidir 
və güclü siyasi iradənin mövcudluğu 
və düşmənçiliyin əbədiyyətə 
qədər davam edə bilməyəcəyinin, 
müharibənin sona çatmalı olduğunun 
dərk edilməsi sayəsində mümkün 
oldu. Biz artıq sülhün üstünlüklərini 
görürük. Mən bunu dəfələrlə demişəm 
və bir daha təkrar edəcəyəm: sülhdən 
daha yaxşı heç nə yoxdur”, - Prezident 
İlham Əliyev bildirib.

Prezident İlham 
Əliyev: “İkinci Qarabağ 
müharibəsi və daha 
sonra antiterror 
əməliyyatı zamanı bizi 
ittiham edənlər ya 
uzaqgörən deyildilər, ya 
da qərəzli idilər. Çünki 
bizim gördüyümüz hər 
bir iş beynəlxalq hüquqa 
uyğun idi, biz gücdən 
istifadə edərək sülhə 
nail olduq və bu gün 
bunu nümayiş etdiririk”.

“DƏHLIZLƏR ÜZRƏ ƏVƏZOLUNMAZ TƏRƏFDAŞIQ”

BEYNƏLXALQ DAVRANIŞ STRUKTURUNA TƏHDID

Prezident İlham Əliyev mövcud 
çağırışlar kontekstində bağlılıq 
mövzusuna da toxunub. Onun sözlərinə 
görə, münaqişələr ənənəvi nəqliyyat 
marşrutlarının pozulmasına səbəb olur. 
Bu, insanlar, ölkələr, iqtisadiyyat və 
tədarük zəncirləri üçün böyük çətinliklər 
yaradır: “Bağlılıq və nəqliyyat marşrutları 
pozulduqda dünya ölkələrinin əksəriyyəti 
çox çətin vəziyyətlə üzləşir. Azərbaycan 
qazıntı yanacağı növlərinin satışından 
əldə etdiyi gəlirlər sayəsində nəqliyyat 
və logistika infrastrukturuna böyük 
sərmayə yatırıb. Bu gün biz Şərq-Qərb və 
Şimal-Cənub dəhlizləri üzrə əvəzolunmaz 

tərəfdaşıq və əslində, həm Orta Dəhlizdə, 
həm də Şimal-Qərb dəhlizində fəal 
iştirak edən və investisiya yatıran yeganə 
ölkəyik”.

“ORTA DƏHLIZIN YENI ISTIQAMƏTI 
ÜZƏRINDƏ YAXINDAN IŞLƏYIRIK”

 Dövlət başçısı qeyd edib ki, 
Azərbaycan mövcud dəhlizlərin yükaşırma 
qabiliyyətinin artırılmasına əlavə vəsait 
yatırır, çünki ölkəmizin ərazisindən 
istifadəyə tələbat artır: “Biz bir çox 
ölkələr, həm Azərbaycanın şərqində, 
həm də qərbində yerləşən ölkələrin 
mühüm tranzit ehtiyaclarını təmin 

edirik. Hazırda isə Ermənistanla sülh 
əldə edildikdən sonra Orta Dəhlizin yeni 
istiqaməti üzərində yaxından işləyirik, bu 
istiqamət Ermənistan ərazisindən keçəcək. 
Ermənistan isə bu gün belə olmadığı 
halda, müstəqil tarixində ilk dəfə tranzit 
ölkəsi olacaq. Bu isə bizə Azərbaycanın 
iki hissəsini – əsas hissəsi və Naxçıvan 
Muxtar Respublikasını davamlı nəqliyyat, 
enerji, optik kabel və elektrik xətləri, 
həmçinin potensial olaraq boru kəmərləri 
vasitəsilə birləşdirməyə imkan verəcək. 
Beləliklə, bu, bizim üçün, yəni ümumilikdə 
hamı üçün qarşılıqlı uduşlu vəziyyət 
yaradacaq”.

Prezident qeyd edib ki, dünyada 
hazırda baş verənlər - yeni gərginlik 
nöqtələrinin yaranması və uzunmüddətli 
mövcud münaqişələr beynəlxalq davranış 
strukturuna təhdid təşkil edir. Bu, 
həmçinin beynəlxalq hüquqa təhdiddir. 
Beynəlxalq hüquqa və normalara hörmət 
edilməyəndə və beynəlxalq təşkilatların 
qətnamələri nəzərə alınmayanda ölkələrin 
ərazi bütövlüyü pozulur: “İşğala, etnik 
təmizləməyə və soyqırımına məruz 
qalmış, suverenliyini, ərazi bütövlüyünü və 
ləyaqətini güc tətbiqi ilə bərpa etmiş, daha 
sonra isə o zaman məğlub olmuş düşmənə 
sülh təklif etmiş ölkə olmağımız - hesab 
edirəm ki, bu, beynəlxalq ictimaiyyətlə 
paylaşa biləcəyimiz nadir bir təcrübədir”. 

Dövlət başçısının sözlərinə görə, 
biz uzunmüddətli deyil, əbədi sülhə 
sadiqik: “Bu, bizim strategiyamız və 
siyasətimizdir və bir daha onu nümayiş 
etdirir ki, Azərbaycan sülhsevər ölkədir. 
İkinci Qarabağ müharibəsi və daha sonra 

antiterror əməliyyatı zamanı bizi ittiham 
edənlər ya uzaqgörən deyildilər, ya da 
qərəzli idilər. Çünki bizim gördüyümüz 
hər bir iş beynəlxalq hüquqa uyğun idi, biz 
gücdən istifadə edərək sülhə nail olduq və 
bu gün bunu nümayiş etdiririk”.

“BIZ PROQNOZLAŞDIRILABILƏN NEFT 
QIYMƏTININ TƏRƏFDARIYIQ”

Prezident dünyanın enerji 
bazarında baş verən son 
proseslərə də toxunub: 
“Biz görürük ki, neft və qaz 
qiymətlərinin kəskin 
yüksəlişi yalnız 
istehlakçılar üçün 

deyil, geniş 

mənada bir çox problemlər yaradır. Kimsə 
düşünürsə ki, bu tarazlaşdırılmamış 
qiymət neft istehsalçıları və ixracatçıları 
üçün faydalıdır, bu yanlışdır. Çünki 
bir çox ölkələrin, neft və digər faydalı 
yanacaq istehsal və ixrac edən ölkələrin 
suveren fondları var və bu fondlar 
müxtəlif maliyyə alətlərinə, o cümlədən 
istiqrazlara investisiya qoyurlar. Birjalar 
çökdükdə isə bu ölkələr yüksək neft 

qiymətindən qazandıqlarından daha 
çox itkiyə məruz qalırlar. Buna görə də 
biz OPEC+ formatının məsuliyyətli 

üzvü olaraq, tarazlı və 
proqnozlaşdırılabilən neft 

qiymətinin tərəfdarıyıq, 
ortaq həllin tapılmasına 

böyük səylər göstərmişik 
və OPEC+-dakı 

vasitəçilik 
fəaliyyətimiz 

yüksək 
qiymətləndirilir”.

“SULHDƏN DAHA YAXSI “SULHDƏN DAHA YAXSI 
HEC NƏ YOXDUR”HEC NƏ YOXDUR”


